
Retningsliner for brøyting av kommunale vegar i Volda: 
  
Entreprenøren pliktar å utføre arbeidet etter dette og/eller etter instruksar frå Volda kommune, 
kontaktperson eller annan person frå kommunen som er gitt mynde. Entreprenør er ansvarleg for å ha 
alt naudsynt utstyr som krevjast for at arbeidet skal kunne utførast på ein tilfredsstillande måte. Dette 
gjeld spesielt i høve brøyting av grusvegar og brøyteskader på desse. Entreprenøren må akseptere at 
vegmengda/rodelengda som skal brøytast kan verte endra i avtaleperioden.  
Ved endra vegmengde/rodelengde vil årleg beredskapsgodtgjersle verte justert frå det tidspunkt 
endringa skjer. Det vert ikkje betalt beredskapsgodtgjersle i tillegg til fast timesats ved brøyting utanom 
beredskapsmånadene. Volda kommune kan likevel krevje brøyting utanom beredskapsmånadene dersom 
værtilhøve tilseier dette. Det vil då verte avrekna etter gjeldande timesatsar frå den enkelte entreprenør.  
Normalt reknar ein brøytesesongen frå 1 november til og med 31 mars.  
 
Kommunen kan krevje brøyting utanom dei oppsette tidene for sesong, dersom det vert særskilde 
værtilhøve som krev dette. Fastsett beredskapsgodtgjersle skal dekke slike særskilde tilhøve og det er 
ikkje høve til å fakturere anna enn medgått tid for slik særskild brøyting.  
 
Ein har nedanfor sett opp retningsliner/prioriteringsliste som skal leggast til grunn ved snøbrøyting / 
sandstrøing m.v. i Volda kommune. Prioriteringslista bygger på politisk fastsett standard som 
vintervedlikehaldet har vore utført etter i Volda kommune. Brøyting skal normalt starte ved snømengder 
på 8-12 cm. På bratte vegar må brøyting normalt ta til før enn på flate vegar. Brøyting må også ta til før 
ved våt snø enn lett tørr snø.  
 
1. Kommunale vegar skal vere gjennombrøytte til kl. 07:00 på kvardagar og kl. 09:00 på søn- og 

helgedagar.  
2. Gangvegar langs kommuneveg og fylkesveg skal vere brøytte til kl. 08:00 og elles etter behov.  
3. Busslommer/ snuplassar m.v. for kollektivtransport til kl 08:00  
4. Vegar og plassar i sentrum etter eiga liste.  
5. Strøing etter behov når bilar normalt skodde for vinterføre ikkje kjem fram eller har forsvarleg 

bremsegrep. Dei brattaste vegane først, deretter gang- sykkelvegar og samlevegar. Gangvegar 
parallelt med køyrevegar skal strøast på same tid som køyreveg.  

 


